
Stórur áhugi tykist vera fyri at gera seismiskar kanningar á føroyska landgrunninum. 

Jarðfeingi hevur givið ikki minni enn fýra loyvi at skjóta seismikk í ár. Feløgini, sum hava 

fingið loyvi til forkanningar, eru PGS, OMV, Western og TGS. Hetta eru alt gamlir 

kenningar á Føroyaøkinum.  

Áhugavert er at bíta merki í, at eitt av loyvunum er latið eysturríkska oljufelagnum OMV, 

sum seinastu tíðina er vorðið rættiliga virkið á føroyska landgrunninum. Felagið, sum 

hevur verið her í longri tíð, hevur keypt seg inn í fleiri av loyvunum í seinastuni og er við í 

núverandi boring á Súla Stelkur leitimiðinum. Felagið er tó ikki fyristøðufelag her, men 



hevur tann leiklutin hinumegin markið eitt nú á loyvum, har oljukeldur eru funnar so sum 

Cambo og Tornado.  

Western, sum stendur fyri einum loyvi, var felagið, sum í 1994 fekk til uppgávu sum tað 

fyrsta seismikkfelagið eftir, at Føroyar fingu ognarrættin til undirgrundina í 92, til at 

skjóta seismikk á nærum øllum landgrunninum. 

Hini bæði feløgini PGS og TGS hava staðið fyri fleiri stórum kanningum á Atlantsmótinum, 

har kanningarnar oftani eru bæði á bretskum og føroyskum øki. TGS fer eitt nú undir eina 

rættiliga umfevnandi kanning í næstum báðummekin markið. Hesi feløgini standa oftani 

sjálv fyri kanningunum og fáa so oljufeløg at vera við til at fíggja tær. 

Skulu vit meta um áhugan fyri Føroyaøkinum út frá kanningarloyvunum, so er tað einki at 

ivast í, at føroyski landgrunnurin er ikki gloymdur ella sleptur eftir turru Brugduboringina 

fyrr í ár 

